Çdo vit, 8 marsi, Dita Ndërkombëtare e Gruas, është një kohë për të reflektuar mbi progresin e bërë, të bëjmë thirrje për ndryshim dhe të festojmë aktet e guximit dhe vendosmërisë nga gratë të cilat kanë luajtur rol të jashtëzakonshëm në historinë e vendeve dhe komuniteteve të tyre. Tema e këtij viti, "Fuqizimi i Gruas – Fuqizimi i njerëzimit!" parasheh një botë ku çdo grua dhe vajzë të mund të praktikojë zgjedhjen e saj, si në edukim, në ardhmëri, të ketë të hyra materiale, të jetoj në shoqëri pa dhunë dhe diskriminim, dhe të jetë pjesëmarrëse në politikë ... Radio Ophelia vizitoi EULEX-in, Misioni i Bashkimit Evropian për Sundimin e Ligjit, dhe kërkoi nga gratë vendore dhe ndërkombëtare që punojnë në sektorin e sundimit të ligjit, të flasin në lidhje me karrierën e tyre, në atë që mund të përshkruhet si bota e meshkujve. T’i ndëgjojmë. 

Joelle Vachter 

Emri im është Joelle Vachter dhe unë jam aktualisht zëvendës-shefe e Misionit EULEX. Në karrierën time, pas 30 vitesh në xhandarmërinë franceze, e cila është një institucion i afërt me policinë, kam punuar vetëm me meshkuj, ose, kryesisht 95%, prej tyre kanë qenë meshkuj. Por, në EULEX unë punoj me shumë gra, gjë e cila është mjaft ndryshim në jetën time! Në fillim, unë kam qenë femra e parë e cila donte t’i bashkohej një akademie ushtarake, kështu që nuk ishte aspak e lehtë të jesh femër. Të gjithë miqtë e mi, dhe zinxhiri komandues janë përpjekur të më largojnë nga ushtria ... Por unë nuk kam një temperament të lehtë: kur më detyrojnë të bëjë diçka, unë zakonisht bëj të kundërtën. Dhe ata janë përpjekur aq shumë sa që unë vendosa të qëndroj ... dhe tani, 32 vite më vonë, unë do të thoja se pas viteve të para, nuk ishte aq shumë problem të jeshë grua në karrierën time. Pasi të kesh treguar se mund të bësh punën mirë, njerëzit janë të ndershëm dhe të drejtë për të pranuar ashtu si je. Kosova është ende një shoqëri patriarkale. Legjislacioni i Kosovës është me të vërtetë i shkëlqyer kur është fjala për të drejtat e femrave. Për fat të keq, kjo është kryesisht ana ligjore dhe gratë në Kosovë vazhdojnë të përballen me pengesa për çasje në drejtësi, punësim apo edhe kur është fjala për trashëgimi. Ka pasur përmirësime kohët e fundit, por, sigurisht, duhet ende punë që femrat të kenë mundësi të barabarta si meshkujt, poashtu edhe ligji duhet të zbatohet në mënyrë rigoroze.

Violeta Rexha 

Unë jam Violeta Rexha, këshilltare për çështje gjinore në EULEX. Puna ime është të mbështesë misionin për çështjet gjinore, të ofrojë këshilla dhe ekspertizën time për kolegët e mi në mënyrë që ata të përfshijnë perspektivën gjinore në punën e tyre. Është shumë e rëndësishme për EULEX-in të sigurojë një ekuilibër të mirë gjinorë në sektorin e sundimit të ligjit dhe në fuqizimin e rolit të gruas në institucionet e sundimit të ligjit. Në përgjithësi, statistikat janë të mira, edhe pse natyrisht, gjithmonë ka vend për përmirësime. Por, për shembull, 35% e prokurorëve të Kosovës janë femra, 28% e gjyqtarëve janë femra, dhe gjithashtu kemi 14% femra në Policinë e Kosovës. Unë e di se, edhe në qoftë se krahasohet me statistikat e disa vendeve të zhvilluara perëndimore, Kosova është duke bërë punë të mirë. Vendi i gruas në shoqërinë e Kosovës po ndryshon me kalimin e kohës dhe kjo është shumë dinamike. Kush do të kishte thënë disa vite më parë se ne do të kemi në Kosovë një grua presidente? Unë inkurajoj gratë e reja të vazhdojnë, të mos kenë frikë të ndjekin karrierën e tyre. Unë mendoj se çdo grua duhet të luftojë për veten për të pasur një karrierë, por përveç kësaj, unë mendoj se ne duhet gjithashtu të rrisim vetëdijesimin e meshkujve. Ata duhet të besojnë dhe të shohin të mirat e barazisë; nuk duhet vetëm të japin deklarata, por duhet të punojnë së bashku me gratë për të arritur barazinë gjinore.

Jaroslava Novotna 

Emri im është Jaroslava Novotna, dhe jam emëruar kryeprokurore e EULEX-it, por njëkohësisht shërbejë edhe si shefe e përkohshme e Divizionit Ekzekutiv në EULEX. Unë asnjëherë nuk jam përballur me ndonjë problem nga fakti se jam grua. Në vendin tim, Republika e Çekisë, ne nuk kemi asnjë problem. Nëse jeni të mire në punën që bëni, ju shumë lehtë mund të merrni një pozitë të mirë në një botë që mund të përshkruhet si bota e meshkujve. Unë kam marrë punën time si prokurore pa ndonjë problem, jam promovuar dhe u emërova në këtë mision nga autoritetet Çeke. Ndoshta kam qenë me fat. Por megjithatë, për një periudhë të caktuar kohe, unë kam investuar shumë më shumë energji në jetën time, sepse kam dashur të kemë familje dhe punë në të njëjtën kohë. Kam dashur të kemë një familje të bukur, të mbajtur mirë - kjo është ajo që kam arritur - por sigurisht në të njëjtën kohë, unë duhet të shkoja në punën time, dhe pas punës jam kujdesur për fëmijët e mi, kështu që ndoshta netët ishin më të shkurtëra se ditët, dhe patjetër  që netët  e mija ishin më të shkurtëra se netët e bashkëshortit tim sepse ai sapo shkonte në shtrat, unë kisha për të hekurosur, pastruar, të përgatisja mëngjesin për fëmijët dhe çdo gjë tjetër. Por, ishte vendimi im. Tani mendoj se situata është më ndryshe, gjeneratat e reja të meshkujve e dinë se ata duhet të kontribuojnë në jetën familjare, që  duhet mbështetur gratë e tyre dhe unë mendoj se kjo është përmirësuar dukshëm në vendin tim.
